
sumario

O mellor que o mundo ten está nos moitos mundos que o mundo contén
Eduardo Galeano

Vivimos nun mundo complexo e difícil e a necesidade de cooperación
internacional nunca foi maior ca agora 

Kofi Annan

O 94% dos ingresos do mundo van parar a un 6% da poboación
Muhammad Yunus

Contamos contigo!

Se desexas máis información sobre a campaña Igual-Dá? escríbenos! Entreculturas-Fe e Alegría. Departamento de
Educación para el Desarrollo: Pablo Aranda 3, Madrid 28006. Correo e.: entreculturas@entreculturas.org

Entreculturas é unha organización non gobernamental, promovida pola 
Compañía de Xesús, que defende o acceso dos máis desfavorecidos á educación,

como medio de cambio social, xustiza e diálogo entre culturas.

Desde hai anos apostamos pola promoción social dos excluídos do mundo.
En Entreculturas estamos convencidos da necesidade de educar tamén aquí nos nosos

países do Norte para a comprensión dun mundo interdependente.

A revista Móvete en rede. Mozos 3 forma parte de Igual-Dá? campaña educativa a 
prol da inclusión e a equidade, orientada a comprender a orixe das desvantaxes 

que impiden a igualdade de oportunidades, especialmente no ámbito da educación, e
tamén a necesidade de compensalas para transformar as realidades de exclusión.

Móvete en Rede. Mozos e mozas 3 está dirixida ao alumnado de bacharelato e propón
actividades de transformación desde o cotián.

Porque non nos dá igual. Queremos un mundo máis xusto para todos e todas!

presentación

Obxectivos:
1 Sensibilizar sobre os fenómenos de exclusión
asociados á desigualdade de oportunidades,
especialmente no exercicio do dereito á educación.

2 Favorecer a reflexión e comprensión da equidade 
e a inclusión como parte das actitudes, estratexias e
políticas encamiñadas á igualdade de oportunidades,
de xeito que se faga fincapé no ámbito educativo.

3 Promover actitudes e valores que facilitan a
participación activa a nivel local e global na
transformación de procesos de exclusión, conectando
con outras iniciativas sociais que teñan este mesmo fin.

...1

Chegamos ao terceiro ano da campaña Igual–Dá? ilusionados e comprometidos con todas aquelas
persoas que participaron nas súas actividades. No marco desta campaña, a Rede Solidaria da Mocidade
de Entreculturas tivo un papel especialmente activo, converténdose en axentes de sensibilización das
súas comunidades educativas.

Intro-
dución

Por iso, neste terceiro número de Móvete en Rede, queremos que sexan eles e elas quen nos conten o que significa
ter un espazo de participación e de construción de cidadanía.

Aínda soan nos nosos oídos os ecos do 1º Encontro Estatal da Red de Jóvenes Solidarios, celebrado en febreiro de
2007, que os reuniu en Valencia para dicirnos, xuntos e a unha soa voz: queremos un mundo máis xusto, porque
non nos dá igual, móvete en Rede!

Animámosvos a ler estas páxinas que conteñen as palabras, as imaxes e as vivencias  dos máis de 1.200 mozos e
mozas e 100 profesores e profesoras que integran a Red de Jóvenes Solidarios actualmente. Todos e cada un deles
e elas, son portadores de soños, de esperanzas e de compromisos que fan que este mundo sexa cada día un
pouquiño mellor.

Departamento de Educación para o Desenvolvemento de Entreculturas.

Por que coido que paga a pena 
pertencer á Rede Solidaria? 
––-Porque penso que a escola non é unha illa, senón un lugar aberto ao mundo e neste hai moitas cousas mellorables. A
educación non é simplemente instrución. Debe suscitar interrogantes, propoñer valores e abrir os ollos a outras realidades.

––-Porque é necesario facerlle descubrir á nosa xente nova que é afortunada e que iso supón implicarse polos que
non o son tanto. Ser solidario é unha cuestión de responsabilidade e xustiza.

––-Porque diante do egoísmo e do individualismo paga a pena saír dun mesmo e vivir en clave de dar. Como profes
non podemos deixar de formular este reto aos nosos alumnos e alumnas.

Tres son as palabras nas que condensaría a miña experiencia e coido que a de moitos compañeiros:

• A Rede é unha oportunidade, unha posibilidade de propoñer e desenvolver actividades de voluntariado desde unha
plataforma que nos brinda un apoio que, como profes, facilita moitísimo a nosa tarefa.Sen o apoio da Rede, seríanos moito
máis difícil propor actividades e levalas a cabo, pór en contacto os rapaces, movelos…

•A Rede é unha ilusión, un reto, un proxecto suxerinte. Un estímulo que compartimos cos rapaces e rapazas, xa que nos
implica a todos.

• A Rede é unha sorpresa. A resposta da xente nova foi incrible. Eu compároa cun bebé que en pouco tempo creceu
moito pero que aínda hai que coidar e agarimar.

En canto ás perspectivas de futuro coido que hai tres aspectos que cómpre fortalecer:

1 Asentar a Rede: Darlle consistencia, crear grupos estables dabondo e cohesionados para dinamizar cada centro
educativo.

2 Implicar máis profesores.

3 Propor camiños de continuidade unha vez finalizada a ESO e o Bacharelato para que os alumnos poidan seguir
implicados en actividades e proxectos solidarios.

Nosoutros
e nosoutras…

Quen son os profesores e profesoras que participan 
na Rede? Por que o fan? Como viven este espazo 
de participación? Os profesores cóntannos o que 

significa para eles pertencer á Rede.

experiencias
en rede

Nesta sección recollemos algunhas das experiencias nas
que participa a mocidade da Rede como parte 

das axendas solidarias elaboradas por eles mesmos na
Asemblea.

A Red de Jóvenes de Andalucía iniciou as súas actividades durante o curso escolar 2001-2002, en Sevilla Actualmente
tamén se atopa noutras provincias andaluzas e agrupa a máis 300 mozos e mozas de toda a Comunidade Autónoma.

En Huelva o grupo de Bacharelato acode regularmente, cando menos unha vez por semana, á residencia de anciáns da capital
onubense para realizar distintas accións de voluntariado e o grupo de 3º e 4º de ESO está asistindo ao Economatón e á
Asociación "Madre Coraje".

Red de
Jóvenes de
Andalucía

A Red de Jóvenes de Asturias naceu en setembro de 2005 como proposta da delegación de Entreculturas de Asturias e
co apoio do equipo de Cooperación Internacional de Cáritas. Está formada na actualidade por 70 mozos e mozas.

O colexio San Ignacio de Oviedo celebrou a Semana Entreculturas cunha campaña de sensibilización sobre a problemática
dos refuxiados e desprazados no mundo, os mozos e mozas da Red de Jóvenes participaron organizando xogos cooperativos
para o alumnado de primaria, unha xincana para os seus compañeiros de 1º de ESO e un concerto solidario.

Co diñeiro recadado, contribuirase ao financiamento dun proxecto de apoio ás poboacións refuxiadas no norte de Tanzania.

Red de
Jóvenes de
Asturias

A Red de Jóvenes de Castilla y León é a máis nova das Redes, non obstante, comparte coas demais a inquedanza e o desexo
de crear un espazo participativo e de traballo para a xente nova que a integra, actualmente son 173.

Dous centros de León e catro de Valladolid levaron a cabo os actos de apoio á Campaña contra a Utilización de Nenos e Nenas
Soldado. Un dos obxectivos, ademais de sensibilizar á poboación, era recoller sinaturas pedíndolle ao Goberno de Uganda
que poña as medidas precisas para que non se usen nenos e nenas soldado no seu territorio. Recollemos 162 sinaturas en
León 613 en Valladolid. Todo un éxito!

No colexio La Inmaculada de Valladolid, celebrouse o Día do Bocadillo Solidario. Grazas a esta actividade recadáronse 500
euros. O grupo da Rede deste centro decidiu a que proxecto quería que se enviasen eses fondos. Finalmente optouse por un
que ten por obxectivo a reinserción social e familiar de nenos e nenas da rúa en Camerún.

Red de
Jóvenes de
Castela e León

A Rede Solidaria da Mocidade naceu en Galicia en 2004. Na actualidade fórmana preto de 260 mozos e mozas que traballan
desde os centros educativos con ánimo de construír outro mundo “menos feo, menos cruel e máis humano”.

O colexio Montesol de Vigo comprometeuse activamente coa campaña “Doa o teu móbil” www.donatumovil.org
A primeiros do curso presentouse a Rede Solidaria entre o alumnado de 3º e 4º curso de secundaria do colexio Santa María
del Mar, a axenda solidaria estivo ben cheíña de actividades.
A Rede Solidaria participou no “Festival Pobreza Cero” que se celebrou en Vigo.
Co gallo do Día da Paz e a Non Violencia, os mozos e mozas da Rede Solidaria do Apóstolo organizaron un Mercado Solidario
co fin de apoiar un proxecto.

Rede 
Solidaria 
da Mocidade

Se queres coñecer máis experiencias das Redes de Mocidade visita o noso blog
http://reddejovenesblog.blogspot.com

A xeira da Red de Jóvenes Solidarios de Madrid comeza no ano 2003 e hoxe en día intégrana 200 mozos e mozas de varios
municipios da Comunidade de Madrid. Desde os centros educativos a xente nova organízase e leva a cabo actividades
solidarias.

A Red de Jóvenes Solidarios de Madrid canda o Seminario de Filosofía, Ética e Relixión impulsou un concerto solidario reali-
zado no colexio Padre Piquer, que se incluíu dentro da semana cultural do centro e no que se formulou a pregunta: "Qué achega
a xente nova á proposta cultural actual?".

Red de
Jóvenes de
Madrid

A Xarxa de Jóvens Solidaris da Comunidade Valenciana xurdiu en Elxe-Alacante a primeiros de 2005 e actualmente
forman parte dela 142 mozos e mozas de Alacante, Elxe e Valencia.

Valencia converteuse o pasado mes de febreiro na sede da solidariedade xuvenil de Entreculturas. Máis de 250 mozos e mozas
de entre 14-18 anos e docentes das Redes de Galicia, Asturias, Castela e León, Madrid, Andalucía, Murcia e a Comunidade
Valenciá reuníronse durante tres días en Lliria no que foi o 1º Encontro Estatal da Red de Jóvenes de Entreculturas. O
obxectivo desta xuntanza era fomentar a unión de toda esta mocidade comprometida co fin de que se coñecesen e inter-
cambiasen valores e ideas comúns arredor da construción dun mundo máis xusto e máis solidario.

Xarxa
de Jóvens 
Solidaris

Esta Rede está funcionando desde 2003. Está presente na cidade de Murcia e nalgúns outros puntos da rexión (como
Alcantarilla ou Molina de Segura). Actualmente intégrana 125 mozos e mozas.

A Rede de Murcia ten entre os seus obxectivos apoiar unha das campañas nas que traballa Entreculturas: "Sen dúbida, sen
débeda", que promove a condonación da débeda externa aos países máis pobres. Os diferentes centros da Rede de Murcia
organizaron un concerto para apoiar a campaña.

O concerto realizouse o 22 de decembro na praza de Santo Domingo. Houbo actuacións musicais, recollida de sinaturas pola
cancelación da débeda, unha mesa de comercio xusto e actividades dirixidas aos máis pequenos, entre outras propostas.

Red de
Jóvenes de
Murcia

Así vivimos
o 1º Encontro Estatal
A fin de semana do 23, 24 e 25 de febreiro, cinco represen-
tantes da Red de Jóvenes do noso centro fomos a Valencia
ao 1º Encontro Estatal da Red de Jóvenes Solidarios.

Despois de seis intensas e divertidas horas no autobús, che-
gamos ao albergue de Lliria, non sen incidentes nin para-
das, pero facendo moitos amigos (seis horas nun autobús e
dezaseis persoas dan para moito).

Cando por fin estivemos alí, tomamos posesión dos nosos cuar-
tos.Tivemos un mundo de sorte, xa que nos tocaron cuartos de
catro persoas, mentres que ás nosas compañeiras do Jesús
María, do Alfonso X e ás dos Capuchinos, tocáronlles cuartos
de 18 persoas (aínda que mirándoo por outra banda, máis
amigas puideron facer elas, non si?).Tras deixar as nosas ma-
letas enriba da cama, baixamos cear. Despois da cea, asistimos
á presentación de todas as Redes de España (Andalucía, Astu-
rias, Castela e León, Comunidade Valenciana, Galicia, Madrid
e Murcia) e coñecemos as experiencias de participación xuve-
nil de Venezuela.Todo isto acompañado dunha singular poxa.
Despois, fomos para os cuartos e deixámonos levar nos brazos
de Morfeo.

Eu persoalmente opino que ningunha de nós vai ser quen de
esquecer a música-espertador que nos puxeron ás oito da ma-
ñá para que nos erguésemos. Despois do almorzo, asistimos a
unha charla co director de Entreculturas, a conselleira de Coo-

peración Internacional da Generalitat Valenciana, unha profe-
sora-titora da  Rede, e a coordinadora estatal da Rede.

Tras disto fomos a uns obradoiros:no primeiro coñecemos  xen-
te de toda a Rede, e vimos todas as actividades que podemos
facer no noso centro; no segundo, presentáronnos os proxectos
dos mozos e mozas venezolanas, e no último, preparamos o
Manifesto que leriamos ao día seguinte en Valencia.

A noite do sábado fixemos unha festa cunhas actuacións de
humor boísimas, un mini concerto que nos tivo a toda a Rede
bailando e unha exhibición de bailes africanos.

Ao día seguinte, estivemos na praza da Virxe, onde lemos o
Manifesto que escribiramos, co obxectivo de facernos oír.Ta-
mén escoitamos un músico de rap e fixemos voar un globo te-
rráqueo (mirade a foto!). Despois, subimos ao autobús e vol-
vemos para Murcia, moito máis cansos todos pero moito máis
contentos. O máis triste, a despedida. A tristura de deixar os
nosos amigos foi substituída pola ledicia de volver ver as nosas
familias.

Todas esperamos que isto se repita e eu desexo que a miña
narración fose amena e divertida. Deica a próxima!

Maravillas Palomino, 2º Bacharelato
Red de Jóvenes de Murcia

Unha das participantes da Red de
Jóvenes Solidarios de Murcia escribiu 
un artigo onde nos conta o que viviu
durante os días do Encontro.

Agradezo toda a amabilidade e atención de cada unha
das persoas que estiveron ao noso lado.

Foi unha oportunidade para compartir e aprender das
diferentes culturas. Foi un verdadeiro diálogo permanente
que permitiu o crecemento persoal e do grupo.

Permitiume adquirir máis ferramentas de aprendizaxe
para o meu labor educativo.

Involucreime e participei nalgunhas actividades de
loxística previa ao Encontro.

Foi un verdadeiro encontro “co outro”... contemplaba e
sentía a DEUS moi preto de min e iso dábame azos e
empuxábame.

Porque non
nos dá igual... 

Móvete en Rede
Adelaida Rivas: profesora. Zona Zulia-Venezuela

Quero agradecerlles enormemente toda a axuda que nos brindaron aos meus compañeiros e a min. Ade-
mais sempre estarei agradecida con Entreculturas por darnos a oportunidade de vivir esta experiencia,
que lles aseguro nos encheu de moita sabedoría, por recibirnos e atendernos... A todos os compañeiros
e compañeiras que tiveron a oportunidade de participar no Encontro e aos que non, pois sigan
traballando duro por esta causa da que lles aseguro que máis adiante verán froitos... non quixera perder
comunicación con vostedes... alegraríame moito se puidese seguir colaborando desde o meu país.

Andrea Raverón. Fe e Alegria. Maracay, Estado. 
Aragua-Venezuela

´

Nesta sección recollemos as impresións dunha profesora e dúas
mozas venezolanas que participaron canda os mozos  e mozas da
Rede no Encontro celebrado en Valencia.

Chegar a Valencia foi unha grande emoción, desde Venezuela fomos catro representantes de diferentes
rexións: Aragua, Sucre, Caracas, e Guayana, de movementos xuvenís, e unha profesora do Zulia. O sábado
dividíronnos en diferentes grupos, realizamos obradoiros e dinámicas como poxas,murais, entre outras.

Nestes días coñecín moita xente nova que participa nas Redes de Jóvenes de Entreculturas... o importante
é que loitamos por unha mesma causa.

Coas compañeiras e compañeiros venezolanos aprendín que a unión e a amizade é o máis importante.
Chamáronme a atención todas as campañas que se realizan en España, xa que son moi educativas e
solidarias.

A última noite que pasamos en Valencia foi a do sábado, onde un grupo de xente nova realizou unha exhi-
bición de bailes africanos. Ao igual que eles, os venezolanos presentamos uns bailes, como joropo, llanera
e calipso.Todos quedaron fascinados cos nosos traxes e tradicións.

Para a miña sorpresa o domingo dixéronnos que iamos viaxar por diferentes provincias de España, que
grande experiencia! Unha vez alí, leváronnos a dúas emisoras de radio, á televisión e a varios xornais,
onde nos entrevistaron e puidemos dar a coñecer a nosa cultura. Os días seguintes, canda a compañeira
de Aragua,fomos a diversas institucións educativas para  expor as nosas experiencias.

En Madrid tivemos a oportunidade de pasear polas súas rúas e parques, comprar algúns recordos e para
despedirnos invitáronnos a cear. Quedei gratamente satisfeita tras realizar esta viaxe que significa moito
na miña formación persoal.

Eumelis Pérez. Fe e Alegria. 
Cariaco, Estado Sucre. Venezuela

´ ´

Espazo para
a inspiración

Sólo le pido a Dios

Voces, cantos e contos que nos inspiran e animan a continuar
traballando e que comparten o soño da Rede de

construír un mundo máis xusto e solidario.

Sólo le pido a Dios
que el dolor no me sea indiferente,
que la reseca muerte no me encuentre
vacío y sólo sin haber hecho lo suficiente.

Sólo le pido a Dios
que lo injusto no me sea indiferente,
que no me abofeteen la otra mejilla
después que una garra me arañó esta suerte.

Sólo le pido a Dios
que la guerra no me sea indiferente,
es un monstruo grande y pisa fuerte
toda la pobre inocencia de la gente.

Sólo le pido a Dios
que el engaño no me sea indiferente
si un traidor puede más que unos cuantos,
que esos cuantos no lo olviden fácilmente.

Sólo le pido a Dios
que el futuro no me sea indiferente,
desahuciado está el que tiene que marchar
a vivir una cultura diferente.

Mercedes Sosa
Arxentina

...10

El libro de los abrazos 
(fragmento) 

"Un hombre del pueblo de Neguá, en la costa de
Colombia, pudo subir al cielo. A la vuelta, contó.
Dijo que había contemplado, desde allá arriba, la
vida humana. Y dijo que somos un mar de fueguitos.
El mundo es eso –reveló–, un montón de gente, un
mar de fueguitos. Cada persona brilla con la luz
propia entre todas las demás. No hay dos fuegos
iguales. Hay gente de fuegos grandes y fuegos
chicos y fuegos de todos los colores. Hay gente de
fuego sereno, que ni se entera del viento, y gente 
de fuego loco, que llena el aire de chispas; algunos
fuegos, fuegos bobos, no alumbran ni queman, pero
otros arden la vida con tantas ganas que no se
puede mirarlos sin parpadear, y quien se acerca se
enciende”.

Eduardo Galeano 

Mozos e mozas en Rede:

A mocidade da Rede, recolle 
as súas inquedanzas e os seus

compromisos neste 
Manifesto elaborado no 1º 

Encontro Estatal.

Porque non 
nos dá igual:
Somos un grupo de mozos e mozas de entre 14 e 18 anos
que,desde distintos lugares de España (Galicia,Asturias,Cas-
tela e León, Madrid,Andalucía, Murcia e Valencia), nos deca-
tamos de que outro mundo é posible e, por este motivo, deci-
dimos unirnos e tecer unha gran rede,unha rede formada por
cidadáns do mundo que cre e loita pola igualdade, a paz, a
xustiza, o desenvolvemento dos pobos e a educación. Mira-
mos con outros ollos ao noso arredor co fin de ver unha rea-
lidade baseada na solidariedade, sendo nós os protagonistas
deste cambio e o motor que lle dea pulo.

Ante todo,pretendemos ser útiles para a xente que nos nece-
sita; queremos demostrarlle a esta sociedade que podemos
cambiar o mundo.Tratamos de sensibilizar aos altos cargos e
á sociedade dos países do Norte co fin de acabar coas inxus-
tizas do mundo ou, polo menos, reducilas o máximo que poi-
damos. Nós sós non podemos facelo, por iso necesitamos o
apoio desas persoas que dirixen este mundo. Queremos levar
á práctica os valores de solidariedade, xustiza e tolerancia,
trazos distintivos da nosa Rede, coidamos que a educación

Moito que dicir

Móvete en Rede!
é o mellor camiño para conseguilo; pensamos que sensi-
bilizar e concienciar a  xente que temos ao noso arredor é
unha tarefa que podemos levar todos a cabo co fin de crear
un mundo que sexa un fogar para todos; pretendemos que
a Rede creza para que o noso traballo chegue o máis lonxe
posible.

Por iso nos centramos na participación de todos os mem-
bros da Rede mediante asembleas, tanto a nivel local (a
nosa cidade e comunidade),como a nivel estatal, informán-
donos así dos distintos problemas do planeta e participan-
do en campañas para sensibilizar a poboación. É por iso
polo que actuamos en equipo, traballando en pequenos
grupos,esforzándonos xuntos para facer un mundo mellor.

Porque non nos dá igual: móvete en Rede!

